
Təsadüfi deyil ki, həmin günlərdə 
yeraltı təkanlar nəticəsində İsmayıllı, 
Ağsu və Şamaxı rayonlarında 
fərdi evlərə, sosial və infrastruktur 
obyektlərinə ciddi ziyan dəymişdi. 
Bundan sonra hər üç rayonda evlərə 
baxış keçirilmiş, müəyyən olunmuşdu 
ki, təkcə Şamaxıda təbii fəlakətlə bağlı 
şəhər üzrə 866, qəsəbələr üzrə 123, 
kəndlər üzrə isə 811 olmaqla, 1800 evin 
təmirinə ehtiyac yaranıb.

Həmin gündən də qəzalı vəziyyətə 
düşmüş evlərin bərpası və yenilərinin 
tikintisi işlərinə başlanıb. İkinci dəfə 
Şamaxıda olmuş Prezident İlham 
Əliyev rayon sakinləri ilə görüşüb, 
onların problem və çətinliklərini 
dinləyib, məktublarını şəxsən qəbul 

edib, zəlzələ nəticəsində 
zərərçəkmiş bütün evlərin 
yenidən tikiləcəyini bildirib. 

Dövlət başçısı, eyni zamanda, sakinlərin 
problemlərinin həlli ilə bağlı əlaqədar 
təşkilatlara tapşırıq və tövsiyələrini 
verib. 

Bundan əlavə, Azərbaycan 
Prezidenti Şamaxı, İsmayıllı və Ağsu 
rayonlarında baş vermiş təbii fəlakətin 
nəticələrinin aradan qaldırılması 
işlərinin davam etdirilməsi ilə bağlı 
əlavə tədbirlər haqqında sərəncam 
da imzalayıb. Sərəncama əsasən, 
Şamaxı, İsmayıllı və Ağsu rayonlarında 
işlərin davam etdirilməsi üçün 2019-cu 
il dövlət büdcəsində nəzərdə tutulmuş 
Azərbaycan Prezidentinin ehtiyat 
fondundan cəmi 11 milyon manat, o 
cümlədən, tikinti və bərpa-gücləndirmə 

işlərinin davam etdirilməsi üçün 
Fövqəladə Hallar Nazirliyinə 5 milyon 
manat, Şamaxı, İsmayıllı və Ağsu 
Rayon İcra hakimiyyətlərinin hər birinə  
2 milyon manat vəsait ayrılıb.

Görülən işlər göstərir ki, 
Azərbaycanın dövlət başçısı hər bir 
vətəndaşın Prezidenti olduğunu bir daha 
əyani şəkildə təsdiq etdi, insanların 
probleminin həllinə həssaslıqla 
yanaşmaqla, onların həyat və yaşayış 
şəraitlərinin ən yüksək səviyyədə 
təmin edilməsinə çalışmaqla böyük 
humanistlik nümayiş etdirdi. Qədirbilən 
insanlar Prezidentin bu qayğı və 
diqqətini çox yüksək qiymətləndirirlər. 

Mayıl ALICANOV, 
Şamaxı Rayon Ağsaqqallar 

Şurasının sədri 

Prezident verilən sözə əməl 
etməyin nümunəsini göstərir 

 � Azərbaycan Prezidenti İlham Əliyevin və 
birinci xanım Mehriban Əliyevanın bu günlərdə 
Şamaxıya gedərək burada zəlzələdən evləri qəzalı 
vəziyyətə düşmüş sakinlərlə səmimi görüşməsi, 
sadə insanların qayğı və problemləri ilə yaxından 
maraqlanması ölkə ictimaiyyəti tərəfindən dərin razılıq 
hissi ilə qarşılanıb. Bu barədə söz düşəndə “Ailələrə 
dəstək” İctimai Birliyinin rəhbəri Esmira Rəhimova 
demişdir: 

– Möhtərəm  Prezidentimiz 
İlham Əliyevin Ağsu və 
Şamaxı rayonlarına səfəri, 
problemlərlə yerində ma-
raqlanması və onların həlli 
ilə bağlı müvafiq icra orqan-
larına operativ tapşırıqlar 
verməsi hamı kimi, məni də 
çox sevindirdi. 

Dövlətimizin başçısı 
evləri qəzalı vəziyyətə düş-
müş sakinlərə dedi ki, onlar 
heç nədən narahat olmasın-
lar, zəlzələ zamanı uçub-

dağılan bütün evlər yenidən 
tikiləcək. Fikrimcə, bu sözlər 
çətin vəziyyətə düşən insan-
lar üçün çox böyük təsəllidir. 
Axı, bu sözlərin arxasında 
sadə insanların, xalqın 
xeyrinə real işlər durur. 

Bəli, dövlət başçısı-
nın sözü ilə əməli birdir. 
 Prezidentimiz verilən sözə 
əməl etməyin nümunəsini 
göstərir. Azərbaycan xalqı 
məhz bu və digər yüksək 
insani keyfiyyətlərinə görə öz 

müdrik liderinə dərin inam və 
ehtiram bəsləyir. 

Sirr deyil ki, Şamaxı, 
Ağsu, İsmayıllıda baş verən 
zəlzələ, yüzlərlə ailənin 
qayğı və problemini artırıb. 
Lakin bu ailələrin heç biri 
dövlətimizin diqqət və qay-
ğısından kənarda qalmayıb. 
Sadə insanlar bu münasibəti, 
xeyirxahlığı görür və bundan 
çox razı qalırlar. 

Düşünürəm ki, bu gün 
müstəqil Azərbaycanın 
vətəndaşı olmaq bir şərəf 
işi olduğu qədər, həm də 
böyük imtiyazdır. Çün-
ki dünyada ikinci elə bir 
ölkə yoxdur ki, onun lideri 
vətəndaşına cənab İlham 
Əliyev qədər diqqət və qayğı 
göstərsin. Bütün vətənpərvər 
Azərbaycan vətəndaşları 

kimi, mən də dövlətimlə, 
möhtərəm Prezidentimlə son-
suz dərəcədə qürur duyuram. 

Söhbəti qələmə aldı:  
M.HACIXANLI, 

“Xalq qəzeti” 

Bəxtiyar MƏMMƏDOV, ağdamlı məcburi 
köçkün, Qarabağ müharibəsi əlili:

– Dövlətimizin əsas diqqəti Azərbaycan 
vətəndaşının yaxşı yaşamasına yönəlib. 
Bunu hamı – məsul vəzifədə işləyən də, 
sadə peşə adamı da, sıravi sakin də görür, 
öz həyatlarında bu istiqamətin nəticəsini 
yaxından hiss edir, duyurlar. Mən Qarabağ 
uğrunda savaşlarda əlil olmuşam. Vətən üçün 
canımdan keçməyə hazıram. Müharibə olarsa, 
yenə hücuma keçənlərin sırasına qoşularam. 
Bu dövlət üçün ölməyə dəyər. O yerdə ki, 
sənin atdığın addımı qiymətləndirir, ona dəyər 
verirlər, deməli, son damla qanımızı da bu 
torpaq uğrunda axıtsaq, “of” deməməliyik.

Dövlət başçımızın 
əlillərin, məcburi köçkünlərin 
yaşayış tərzinə xüsusi diqqət 
və qayğı ilə yanaşması bizi 
yaşamağa daha da ruh-
landırır. Məcburi köçkün 
kimi ötən illərdə həmişə 
diqqət mərkəzində olmu-
şuq, hara üz tutmuşuqsa, 
problemlərimizə öncə baxıb 
həll etmişlər. Məişət şəraiti 
normal olmayanlara ev 
veriblər. Prezidentimizin bu 
ilin əvvəlindən etibarən ver-
diyi tapşırıqları, imzaladığı 
sərəncamları hər bir məcburi 
köçkün kimi, mənim də ailə 
üzvlərim sevinclə qarşıla-
dılar. Sosial müavinətlərin, 
məcburi köçkünlərə verilən 
vahid aylıq müavinətin, 
əlillərə ödənilən vəsaitin ar-
tırılmasına sevinməyən yox-
dur. Hamı bu sərəncamların 

bəxş etdiyi gözəl ovqatla yaşayır. Bu əziz 
günlərdə hamımız dövlətimizin başçısına 
duaçıyıq. 

Adilə BAYRAMOVA, Qubadlıdan 
məcburi köçkün, şəhid anası:

– El-obamızı yağı düşmənə qoyub 
gələndə taleyimizin necə olacağını 
bilmirdik. Elliklə yığışan köçə qoşul-
duq. Biz necə əziyyətlər çəkdik, hansı 
əzablara düçar olduq, Allah şahiddir. 
Oğlum Səlahəddin şəhid oldu. Adımıza 
köçkün dedilər. Məni şəhid anası çağır-

dılar. Çox çətinliklərdən keçdik. Nə yaxşı ki, biz 
məcburi köçkünlərin sığındığı dövlət və onun 
başçısı belə humanist, qayğıkeş, dərdə yanan 
oldu. Allah onu qorusun. Bizi bir an diqqətdən 
kənarda qoymadı. Məcburi köçkünlərdən neçə 
ailəyə artıq Sumqayıtda hər cür şəraiti olan 
gözəl mənzillər verilib.

Şəhid ailələrinə hər ay Prezident təqaüdü 
ödənilir və onun məbləği 242 manatdan 300 
manata qaldırılıb. Eyni zamanda, bizim əmək 
pensiyamıza əlavə vəsait hesablanır. Uşaqla-
rımız ali və orta ixtisas təhsili müəssisələrində 
ödənişli təhsil aldıqda təhsil haqqı dövlət 
büdcəsi hesabına ödənilir. İl ərzində dövlət 

vəsaiti hesabına sanator-ku-
rort və istirahət göndərişləri 
verilir. Şəhid vərəsələrinə 
ödənilən 11 min manat bizim 
ailəyə də veriləcək. Üstəlik, 
məcburi köçkün ailələrinin 
hər bir üzvünə vahid aylıq 
müavinətin miqdarı 60 mana-
ta qaldırılıb. Dolanışığımızdan 
şikayətim yoxdur. Yeganə 
arzumuz torpaqların işğaldan 
azad edildiyi günü görməkdir. 
İnşaallah, Prezidentimizin 
səyləri nəticəsində əsarətdə 
qalan torpaqlarımız kimi, 
Qubadlımız da azad edilər, 
şəhidlərimizin ruhu sevinər, 
biz də köçümüzü yığıb doğma 
yurda dönərik.

Hazırladı: 
Zərifə BƏŞİRQIZI, 

“Xalq qəzeti”

Sənəddə bildirilir ki, 
Azərbaycanda əhalinin 
rifahını yüksəltmək, sosial 
müdafiəsini və layiqli həyat 
səviyyəsini təmin etmək 
dövlətin sosial-iqtisadi 
inkişaf konsepsiyasının 
əsas  prioritetlərindən 

biridir. Bu gün birmənalı 
demək olar ki, 2019-cu ilin 
əvvəlindən sosial sahədə 
qəbul olunmuş qərarlar, 
o cümlədən də, problemli 
kreditlərin həlli ilə bağ-
lı fərman öz miqyasına, 
əhatə dairəsinə görə, 

 sözün əsl mənasında, 
 inqilabi  xarakterlidir.

Təsadüfi deyil ki, 
vətəndaş dolların manata 
nisbətən məzənnəsinin 
0,78 manat olduğu dövrdə 
dollar krediti götürmüşdüsə, 
devalvasiyalardan sonra 
krediti yüksək məzənnə 
ilə ödəməli olmuşdu. Bir 
çox vətəndaşlar hətta 
kredit borclarını tamamilə 
ödəyərək bağlamışdılar. İndi 
Prezidentin fərmanında iki 
məzənnə arasındakı fərqin 
vətəndaşa geri qaytarılma-
sı nəzərdə tutulur. Ancaq 
söhbət yalnız devalvasiya-
lar dövründə götürülmüş 
dollarla kreditlərdən gedir. 

Devalvasiyadan öncə və 
sonra götürülmüş kreditlərə 
kompensasiya nəzərdə 
tutulmayıb. Eyni zamanda, 
10 min dollardan çox olan 
kreditlərə də güzəşt şamil 
edilmir. 

Bundan əlavə, fərmanda 
bank sisteminin sağlamlaş-
dırılması üçün Mərkəzi Ban-
ka və Maliyyə Bazarlarına 
Nəzarət Palatasına müvafiq 
olaraq 682 milyon manat və 
282 milyon manat vəsait ay-
rılır ki, bank sistemində faiz 
dərəcələri aşağı salınsın, 
kapitallaşma təmin olunsun, 
banklar normal fəaliyyətlərini 
davam etdirə bilsin. 

Problemli kreditlərin həlli 
Azərbaycan hakimiyyətinin 
ciddi sosial təşəbbüsüdür 
və vətəndaşların rifah 
halını daha da yüksəltmək, 
onların maliyyə yükünü 
azaltmaq, eyni zamanda, 
dünya bazarında neftin 
qiymətinin 3-4 dəfə aşağı 
düşməsi ilə bağlı baş vermiş 
devalvasiya nəticəsində 
fiziki şəxslərin xarici val-
yutada olan kreditləri üzrə 
üzləşdikləri maliyyə itkilərini 
qarşılamaq məqsədi daşıyır. 
Artıq insanların kreditlərlə 
bağlı problemlərinin həlli 
istiqamətində real addımlar 
atılmasına başlanıb.  

Vəkil HÜSEYNOV,  
Azərbaycan Dövlət İqtisad 
Universitetinin professoru

Bununla yanaşı, kinematoqraf-
çılarımızın sosial müdafiəsinə də 
dövlətimiz xüsusi dəstək göstərir. 
Onlara fəxri adlar verilmiş, bir 
çoxu Prezident təqaüdünə layiq 
görülmüşdür.

Bu yaxınlarda  Prezident 
 İlham Əliyev və Birinci 
 vitse-prezident Mehriban xanım 
Əliyeva bir qrup mədəniyyət 
işçisi ilə görüşdü. Həmin görüşdə 
mən də iştirak edirdim. Çox 
səmərəli bir görüş oldu. Əsas bu 
idi ki, qaldırılan problemlərin 
həlli üçün Prezident yerindəcə 
tapşırıqlarını verirdi. 

Mən isə Azərbaycan Res-
publikası Kinematoqrafçılar 

İttifaqının sədri kimi qurumun 
binası ilə bağlı məsələ qaldırdım. 
Dedim ki, Azərbaycan Respub-
likası Kinematoqrafçılar İttifaqı 
binasızdır. Əslində, heç əvvəllər 
də Kinematoqrafçılar İttifaqının 
binası olmayıb. Hazırda azacıq 
da olsa, bizə dəstək kimi verilən  
büdcədən ilboyu kirayə pulu 
ödəyirik. Fəaliyyətimizə uyğun 
olmayan yerdə yerləşirik. Bizə elə 
bir məkan verilməsini xahiş etdim 
ki, Kinematoqrafçılar İttifaqına 
layiq olsun.

Prezident tapşırıq verdi ki, 
Bakı şəhərinin mərkəzində gözəl 
bina seçilsin. Bakı Şəhər İcra 

Hakimiyyətinə, Əmlak Məsələləri 
Komitəsinə göstəriş verildi. Cənab 
Prezident bildirdi ki, biz bunu 
etməliyik. Çünki Kinematoqrafçı-
lar İttifaqının ayrıca binası olmalı-
dır və şəraiti yaxşı olmalıdır.

Nizami Kino Mərkəzində bu 
günlərdə Azərbaycan Respubli-
kası Kinematoqrafçılar İttifaqının 
üzvləri ilə keçirilən görüşdə də 
biz bu məsələni müzakirə etdik və 
cənab Prezidentə bütün kinema-
toqrafçılar adından məsələyə belə 
operativ yanaşdığına, bütövlükdə 
milli kinomuzun inkişafına 
göstərdiyi qayğıya görə dərin 
minnətdarlığımızı bildirdik. 

Dünən Prezident  

İlham Əliyev “Yaradıcılıq ittifaq-
ları və birliklərinin fəaliyyəti ilə 
bağlı əlavə tədbirlər haqqında” 
yeni sərəncam imzalamışdır. 
Sərəncamda qeyd olunur ki, 
Azərbaycan yaradıcılıq ittifaqları 
və birliklərinin müraciətlərini 
nəzərə alaraq, onların fəaliyyətinə 
dövlət qayğısının daha da artı-
rılması məqsədi ilə Azərbaycan 
Respublikasının 2019-cu il dövlət 
büdcəsində nəzərdə tutulmuş 
Prezidentin ehtiyat fondundan 
Azərbaycan Yazıçılar Birliyinə 
800 min manat, Azərbaycan 
Bəstəkarlar İttifaqına 650 min ma-
nat, Azərbaycan Rəssamlar İttifa-
qına 350 min manat, Azərbaycan 

Respublikası Kinematoqrafçı-
lar İttifaqına 300 min manat, 
Azərbaycan Memarlar İttifaqına 
250 min manat, Azərbaycan Teatr 
Xadimləri İttifaqına 250 min 
manat və Azərbaycan Aşıqlar 
Birliyinə 250 min manat ayrılsın. 
Bu, sərəncam yaradıcılıq ittifaq-
larının və birliklərinin gələcək 
fəaliyyətlərini stimullaşdırmaq 
üçün geniş imkanlar açacaq.

Buna görə dövlət 
 başçımıza bir daha öz dərin 
təşəkkürümüzü bildirir və 
Azərbaycanın müstəqilliyinin 
möhkəmləndirilməsi yolunda 
uğurlar  arzulayırıq.

Prezident İlham Əliyevin sənət adamları ilə görüşü tarixi 
bir görüş idi. Bu görüş bir çox məsələlərin müzakirəyə 
çıxarılması ilə əlamətdar oldu. Çünki görüşdə hər kəs 

problemlərini açıq şəkildə ifadə edirdi. Prezidentlə görüşdə 
yazıçı Anar çıxışında Cəlil Məmmədquluzadəyə heykəl qoyul-
ması təklifini irəli sürdü. Həqiqətən də “Molla Nəsrəddin” 
jurnalının yaradıcısı olan Cəlil Məmmədquluzadə kimi dahi 
şəxstiyyətə Azərbaycanda heykəl qoyulmasına ehtiyac var 

idi. Odur ki, Prezident bu təklifi dərhal dəstəklədi.
 Ölkə başçısı hər kəsin çıxışını diqqətlə dinləyir və öz 

qeydlərini aparırdı. Çıxışlar bitdikdən sonra Prezident 
söylədi ki, problemlərin həlli istiqamətində ciddi işlər 
aparılacaq və bu barədə mədəniyyət naziri Əbülfəs Qarayevə 
tapşırıqlar verdi. Bu baxımdan görüş çox səmərəli keçdi.

 Son 15 ildə Azərbaycan mədəniyyəti çox inkişaf edib. 

Əvvəllər sənət adamları qastrol səfərlərinə gedərkən SSRİ 
bayrağı altında çıxış edirdi. Azərbaycan öz müstəqilliyini 
qazandıqdan sonra isə istər musiqiçilər, istərsə də rəqs 
ansamblları milli bayrağımız altında çıxış edir. Bütün bu 
işlərin önündə Heydər Əliyev Fondu dayanır. Mehriban xa-
nım Əliyeva Azərbaycan mədəniyyətinin dünyada tanınması 
və təbliği istiqamətində çox böyük işlər görüb. Mütəmadi 
olaraq Fransa, Almaniya, İtaliya kimi ölkələrdə Azərbaycan 
mədəniyyəti günləri keçirilir. Bu tədbirlərdə ölkənin 
müxtəlif sənət adamları iştrak edir.

 İlham Əliyev Azərbaycan mədəniyyətinə yetərincə qayğı 
göstərir, görkəmli sənət adamlarının əsərlərini dünyaya ta-
nıtmaq üçün böyük işlər görür. Vaxt var idi ki, Azərbaycanı, 
sadəcə, neft və qaz ölkəsi kimi tanıyırdılar, indi isə ölkəmizi 
mədəniyyətinə görə də tanıyırlar. 

 Hazırladı: 
 M.MÜKƏRRƏMOĞLU,  

“Xalq qəzeti”

Bankların birindən götürdüyüm 7 min 
800 dollara maşın almışdım. Əvəzində 
12 min dollar ödəmişdim. Bank isə hələ 
də məndən əlavə ödəniş tələb edirdi. 
Mən olan-olmazımı satıb bankın tələb 
etdiyi məbləği də ödədim. Məsələ 
bununla da bitmədi. Bankdan bildirdilər 
ki, guya krediti vaxtında ödəmədiyimə 
görə cərimə olunmuşam. Onu da 
ödəməliyəm. 

Möhtərəm Prezidentimizin fərmanı 
ailəmizə böyük sevinc bəxş etdi. 
Çünki həmin fərmanda devalvasiya ilə 
əlaqədar banka ödənilən artıq pulun geri 
qaytarılması da öz əksini tapıb. Bizim də 
ailəmiz bu güzəştdən yararlanacaq. Axı 
biz də banka xeyli artıq pul ödəmişik.

Dövlət başçısının bu fərmanı dünya 
ölkələri üçün nümunəvi bir addımdır. 
Çünki dünyanın heç bir ölkəsində dövlət 
tərəfindən əhaliyə belə güzəşt olunma-

yıb. Dövlətimizin başçısı əhalinin həyat 
səviyyəsinin daha da yaxşılaşdırılmasın-
da öz liderliyini bir daha nümayiş etdirdi. 
Biz belə bir ölkədə yaşadığımızdan və 
qayğıkeş dövlət başçımıza görə qürur 
hissi keçiririk. 

Ceyhun RZAYEV, 
mədəniyyət işçisi

Saatlı rayonu 

İnsanların problemlərinin 
həllinə həssas yanaşma 

Azərbaycan Prezidenti İlham Əliyev və 
birinci xanım Mehriban Əliyevanın 
Şamaxı, İsmayıllı və Ağsu rayon-

larında baş vermiş zəlzələ nəticəsində 
zərərçəkmiş insanlara göstərdikləri diqqət 
və qayğı ictimaiyyət tərəfindən böyük razılıq 
hissi ilə qarşılanır. Dövlətimizin başçısı 
və Birinci vitse-prezidentin bu günlərdə 
yenidən Şamaxı rayonuna səfər etmələri 
və fevralın 5-6-da ərazidə baş vermiş 
zəlzələnin nəticələrinin aradan qaldırılması 
ilə bağlı görülən işlərlə tanış olmaları insan-
ları daha da ruhlandırıb. 

Dövlət qayğısından məmnunluq duyuruq

Problemli kreditlərin 
həlli əhatə dairəsinə görə 
inqilabi xarakterlidir

Dövlət başçısının son illər imzaladığı fərman və sərəncamlar, 
əhalinin həyat səviyyəsinin daha da yüksəldilməsi 

istiqamətində qəbul etdiyi qərarlar sabaha olan ümidimizi daha da artırıb. 
Möhtərəm Prezidentimizin təqaüdlərin, pensiyaların, sosial müavinətlərin 
artırılması, ardınca problemli kreditlərin həlli ilə bağlı imzaladığı sənədlər 
əhalinin qarşılaşdığı narahatlığın aradan qaldırılmasında mühüm rol oyna-
dı. Mən möhtərəm  Prezidentimizin problemli kreditlərin həlli ilə bağlı qəbul 
etdiyi qərarı xüsusilə qeyd etmək istərdim. Çünki həmin problem neçə vaxt 
idi ki, bizi çətinliyə salmışdı.

Son aylarda Azərbaycanda Prezident İlham 
Əliyevin rəhbərliyi ilə həyata keçirilən sosial 
islahatlar geniş əhali kütləsini əhatə edib. 
Dövlət başçısının imzaladığı “Azərbaycan 
Respublikasında fiziki şəxslərin problemli 
kreditlərinin həlli ilə bağlı əlavə tədbirlər 
haqqında” fərman isə 800 min nəfərdən çox 
insana şamil olunur. 

Bayram ərəfəsində 
sevincimizə sevinc qatılıb

Novruz ərəfəsində insanları sevindirmək 
xalqımızın qədim adətlərindəndir. 
Əhalinin sosial müdafiəsinin yaxşılaş-

dırılması yolunda Azərbaycan Prezidentinin 
gördüyü işlər hamı tərəfindən razılıqla qarşı-
lanır. Həmsöhbətlərim -- Qarabağ müharibəsi 
əlili və şəhid anası fərqli rayonlardan olsalar 
da, hər ikisi məcburi köçkündür. Onlar bayram 
günlərində ailə üzvlərinin sevincini bizimlə 
bölüşür, dövlət başçısına minnətdarlıq edirlər.

Dövlətimiz milli kino sənətimizin 
INKIŞAFINDA  MARAQLIDIR

Azərbaycan kinosu şərəfli inkişaf yolu keçib. Ötən il 120 illiyini qeyd etdiyimiz  milli kino 
sənətimiz ulu öndər Heydər Əliyevin hakimiyyəti illərində daha da inkişaf edib təkmilləşdi. 
Bu gün isə ümummilli liderin siyasi kursunu uğurla davam etdirən möhtərəm Prezidentimiz 
İlham Əliyev mədəniyyətin bütün sahələrinə, o cümlədən milli kinematoqrafiyanın inkişafı-

na böyük qayğı göstərir. Son vaxtlar kino sənətimizin inkişafı, bu sahədə çalışanların sosial müdafiəsi 
ilə bağlı cənab Prezidentin imzaladığı sərəncamlar milli kinematoqrafiyanın yeni mərhələyə qədəm 
qoymasına imkan yaratmışdır. Prezident İlham Əliyevin “Azərbaycanda kino sənətinin inkişaf etdirilməsi 
haqqında” 2007-ci il 23 fevral tarixli , eyni zamanda, “Azərbaycan kinosunun 2008-2018-ci illər üzrə 
inkişafına dair Dövlət Proqramı”nın təsdiq edilməsi ilə bağlı (4 avqust 2008) sərəncamlarının icrası milli 
kino sənətimizin inkişafına stimul vermişdir. Bunun nəticəsidir ki, son illər dövlət sifarişi ilə çəkilmiş 
filmlərimiz dünyanın nüfuzlu festivallarının mükafatını qazanmışdır.

Şəfiqə MƏMMƏDOVA, 
Xalq artisti, SSRİ və Azərbaycan SSR Dövlət mükafatları laureatı, 
Azərbaycan Respublikası Kinematoqrafçılar İttifaqının sədri

İndi ölkəmizi 
mədəniyyətinə 
görə də tanıyırlar

Eldar MANSUROV, Xalq artisti, bəstəkar

14 mart 2019-cu il, cümə axşamı8


